
PREGO DE BASES QUE REXERÁ NO CONCURSO DE IDEAS A NIVEL DE ANTEPROXECTOS, CON INTERVENCIÓN DE XURADO, PARA A PARA A CONSTRUCIÓN DE NAVES MODULARES, CONVOCADO POLO INSTITUTO GALEGO DE VIVENDA E SOLO.

1.- RÉXIME XURÍDICO DO CONTRATO
O contrato o que se refire o presente prego é de natureza administrativa e rexerase polo Real decreto Lexislativo 2/2000, de 16 de xuño, polo que se aproba o Texto Refundido da Lei de Contratos das Administracións Públicas (en adiante TRLCAP) e polo Real decreto 1098/2001, de 12 de outubro, polo que se aproba o Regulamento Xeral da Lei de Contratos das Administracións Públicas (en adiante RXLCAP).

2.- ORGANO CONVOCANTE
O presente concurso de ideas é promovido polo Instituto Galego de Vivenda e Solo (en adiante IGVS) organismo autónomo adscrito á Consellería de Vivenda e Solo (en adiante CVS), con dirección en Area Central s/n, Polígono de Fontiñas (Santiago de Compostela 15781).
3.- OBXECTO DO CONCURSO
É obxecto do presente concurso seleccionar 4 anteproxectos de naves modulares que  sirvan de base á redacción de proxectos de execución de naves empresariais modulares con destino a aluguer que se caractericen pola súa flexibilidade de modo que se poidan adaptar os distintos usos ( taller, central de transportes, almacén, loxística, comercialización, pequenas fábricas,  laboratorio...) que xurdan nos parques empresariais de Galicia e que desempeñen pequenas ou medianas empresas.

4.‑ TIPO DE CONCURSO
Trátase dun concurso aberto, anónimo, que se encadra como de proxectos con intervención de xurado, regulado no artigo 216 do Real Decreto Lexislativo 2/2000, do 16 de xuño, polo que se aproba o texto refundido da Lei de Contratos das Administracións Públicas

5.- EXISTENCIA DE CRÉDITO

Nos presupostos do IGVS existe crédito preciso para atender as obrigas económicas que se deriven do cumprimento deste contrato na aplicación 17.90.531A. 605.0.

No caso de que o contrato obxecto do presente prego prevexa a súa execución exclusivamente en anualidades posteriores ó presente exercicio, e sen prexuízo da súa formalización, a adxudicación do contrato queda sometida á condición suspensiva da existencia de crédito axeitado e suficiente para financiar as obrigas derivadas deste, de conformidade co establecido no artigo 69.3 e 4 do TRLCAP e na Orde da Consellería de Economía e Facenda, do 11 de febreiro de 1998 sobre tramitación anticipada  de expedientes de gasto, modificada polas Ordes da Consellería de Economía e Facenda do 27 de novembro de 2000 e do 25 de outubro de 2001.

6.‑ DESTINATARIOS DO CONCURSO
a) Os concursantes serán profesionais españois ou estranxeiros, arquitectos ou enxeñeiros superiores, debidamente colexiados ou en posesión da titulación suficientemente recoñecida en España e debidamente facultados para o exercicio da súa profesión no territorio español, con plena capacidade para obrar e contratar conforme a lexislación de contratos das administracións públicas. 

b) Poderán participar persoas naturais ou xurídicas, españolas ou estranxeiras a título individual ou en unión temporal de empresas. En calquera caso deberá determinarse un representante ou cabeza de equipo que haberá de ser arquitecto ou enxeñeiro superior. Cada concursante ou equipo poderá presentar unha única proposta. En ningún caso o membro de un equipo poderá formar parte de outro.

c) Respecto a capacidade de contratar coa administración, poderán presentar aqueles que, tendo plena capacidade de obrar:

· a súa finalidade ou actividade teña relación directa co obxecto do contrato, segundo resulte dos seus respectivos estatutos ou regras fundacionais

· acrediten a súa solvencia económica, financeira e técnica ou profesional,

· e, finalmente, non se atopen comprendidas en calquera das prohibicións para contratar coa Administración, sinaladas no artigo 20 do TRLCAP.

d) Non poderán participar neste concurso, xa sexa como titulares ou como membros de equipos, as persoas comprendidas en algún dos seguintes supostos:

· Os membros do Xurado e, en relación con estes, as persoas con lazos familiares de ata cuarto grado de consanguinidade ou de segundo grado de afinidade, os que estean asociados, manteñan relacións profesionais estables de servizo ou colaboración profesional con ditos membros do Xurado ou cos seus asesores;

· as sociedades participadas por calquera das persoas incluídas nos parágrafos anteriores;

· o persoal ao servizo da Consellería de Vivenda e Solo ou do Instituto Galego de Vivenda e Solo;

· e demais previsións as que se refiren a Lei 53/1984, do 26 de decembro, sobre incompatibilidades de persoal ó servicio das Administracións Públicas e a Lei Orgánica 5/1985, do 19 de xuño, de Réxime Electoral Xeral
Así mesmo, ningún participante poderá establecer ningún tipo de relación profesional cos membros do Xurado durante o período do concurso.

Segundo se prevé na base 9.4 do presente prego, tales extremos serán acreditados, con caracter previo o fallo do concurso, unha vez seleccionados os gañadores.

7.‑ PREMIOS
Establécense catro premios de 15.000 €uros cada un. A  dita cantidade aplicaráselle a retención fiscal correspondente.

O pagamento dos premios levarase a cabo mediante transferencia bancaria á conta indicada polo concursante. 

A obtención dos premios facultará ao/aos gañadores para poder optar, cando polo IGVS se estableza a necesidade de instalar naves modulares nos parques empresariais de Galicia, á adxudicación, polo procedemento previsto no artigo 216.4 do TRLCAP (negociado sen publicidade) do contrato de consultoría e asistencia técnica consistente na redacción dun Proxecto Básico e de Execución da nave modular seleccionada e atendendo a criterios de adecuación ás parcelas dispoñibles nos citados parques empresariais. O importe total dos futuros contratos a celebrar, en ningún caso, excederá de 150.000 €.

En ningún caso, os concursantes teñan dereito a esixir que se utilice un determinado modelo nun parque empresarial.

No correspondente procedemento fixaranse todas as condicións do contrato, tales como: os prazos de execución dos traballos, o orzamento de execución material, as cláusulas penais por incumprimento dos mesmos (prazos de execución e desvíos sobre o orzamento), o prezo do contrato, que se fixará conforme aos baremos orientativos vixentes dos colexios profesionais correspondentes, garantías provisoria e definitiva, etc.... 

Os honorarios do contrato de redacción de proxecto básico e de execución calcularanse, no sucesivo, de conformidade coas tarifas colexiais de referencia, descontándose os honorarios de redacción de anteproxecto. 

A adxudicación dos respectivos contratos polo indicado procedemento subordinase, en todo caso, á existencia de consignación orzamentaria adecuada para o efecto, así como á acreditación, en dito momento, dos requisitos para contratar coa Administración a que se refiren os artigos 15 e seguintes do TRLCAP e desenvolvidos no título II do Real decreto 1098/2001, de 12 de outubro, polo que se aproba o Regulamento Xeral da Lei de Contratos das Administracións Públicas (en adiante RXLCAP).

O concurso poderá declararse deserto, motivadamente, si a xuizo do xurado non existen traballos que respondan adecuadamente os obxectivos do concurso.

8.‑ O XURADO
8.1  RÉXIME XURÍDICO DO FUNCIONAMENTO DE XURADO

O funcionamento, convocatoria e acordos do Xurado axustarase ó establecido na Lei 30/1992 de Réxime Xurídico das Administracións Públicas e do Procedemento Administrativo Común para os órganos colexiados e polos acordos que para ó efecto adopte, así como, no procedente, no TRLCAP e no RXLCAP.  A Resolución dictada pola Presidenta do IGVS, en relación co presente concurso, podrá ser obxecto de recurso de alzada ante a Conselleira de Vivenda e Solo.      

8.2.‑ COMPOSICIÓN

O xurado estará formado por:

a) Presidente: O director do Instituto Galego de Vivenda e Solo ou persoa en quen delegue.

b) Vogais: 


· A xerente do IGVS

· A directora técnica do Solo do IGVS

· Tres técnicos superiores (arquitecto ou enxeñeiro) designados polo Instituto Galego de Vivenda e Solo

c) Secretario: Actuará como Secretario, con voz e sen voto, un funcionario do IGVS licenciado en dereito. 

8.3.‑ CONSTITUCIÓN E ACORDOS

A súa constitución será declarada válida sempre que asistan, previa citación, o presidente, o secretario e dous dos vogais. Os acordos, en caso de disparidade de criterios, resolveranse por votación decidida pola maioría dos votos emitidos, decidindo o do presidente para o caso de empate.

8.4.-  FACULTADES

O xurado, previo análise e avaliación dos traballos presentados ó concurso, emitirá o seu fallo propoñendo os gañadores do mesmo dacordo cos criterios de valoración relacionados no seguinte apartado e terá, alternativamente, a facultade de propoñer algunha das propostas presentados ou declarar deserto o concurso.

8.5.‑ CRITERIOS DE VALORACIÓN

1º.- Pola calidade construtiva e arquitectónica da edificación proposta. (ata 20 puntos)
2º.- Pola calidade da implantación da nave na parcela: a urbanización proposta (ata 15 puntos)
3º.- Pola incorporación de novas tecnoloxías, prefabricación e industrialización do proceso construtivo, que facilite a execución do edificio e melloren a súa calidade técnica. (ata 15 puntos)
4º. - Polo prezo de custo  por m2 de nave(ata 10 puntos)
O xurado valorará as propostas recibidas en función dos seguintes criterios:

· Pola calidade construtiva e arquitectónica da edificación proposta. (ata 20 puntos)

A proposta deberá contemplar solucións flexibles de adaptabilidade a distintas actividades industriais ou empresariais e a posibilidade de cambios de usos da nave, de acordo coas bases técnicas que se detallan no Prego de prescricións técnicas, tendo en conta o carácter representativo que se pretende dunha construcción que será promovida pola Administración. 

-Valoraranse:

· A calidade arquitectónica e estética da edificación así como o seu carácter representativo: ata 10 puntos

· A súa flexibilidade para adaptarse a distintos usos: ata 5 puntos

· A súa capacidade de crecemento e agregación: ata 5 puntos

· Pola calidade da implantación da nave na parcela: a urbanización proposta (ata 15 puntos)

- Valorarase 

·    A implantación da nave na parcela que se elixa dos parques dos que se facilita a súa ordenación no anexo III e a súa facilidade de adaptarse as demáis parcelas dos parques empresariais de Galicia : ata 10 puntos

·    A definición das circulacións de transito peonil e rodado  e o tratamento das zonas de aparcadoiro, carga e descarga e zonas libres: ata 5 puntos

Todo elo na procura dunha proposta capaz de xerar unha urbanización de calidade. 

· Pola incorporación de novas tecnoloxías, prefabricación e industrialización do proceso construtivo, que facilite a execución do edificio e melloren a súa calidade técnica. (ata 15 puntos) 

- Valorarase:

· A incorporación de novas tecnoloxías, prefabricación e industrialización do proceso construtivo que supoñan un maior rendemento no emprego de materiais, tempos de execución e custe de construción e mantemento así como a facilidade de transporte:  ata 8 puntos

· Solucións en función do seu grado de sustentabilidade na procura do maior aforro enerxético así como o carácter sostible da solución proposta: ata 7 puntos 

· Polo prezo de custo  por m2 de nave(ata 10 puntos ).

- Valorarase polo presuposto de execución material  por m2 de nave, asignando o máximo número de puntos  á oferta que demostre o menor prezo, se este se sitúa entre os mínimos e máximos que se fixan na cláusula  CINCO  do Plego de Prescripcións Técnicas e  puntuando os demais de xeito proporcional, sen otorgar puntuación ás ofertas que se sitúen por riba ou por baixo dos prezos máximos e mínimos fixados na mesma. (ata 10 puntos)

9.‑ DESENVOLVEMENTO DO CONCURSO E PRAZOS
O concurso desenvolverase de acordo coas seguintes fases e calendario.

FASE 1.‑ PRESENTACIÓN DE SOLICITUDES E DOCUMENTACIÓN (ANÓNIMA).

9.1.‑ RETIRADA DE BASES E DOCUMENTACIÓN.

A partir do día seguinte ó da publicación do correspondente anuncio no último boletín oficial que corresponda, poderán ser descargadas as bases así como a documentación do Concurso da páxina web da Consellería de Vivenda e Solo.

9.2.‑ FORMA DE PRESENTACIÓN E PRAZOS

a) Inscrición: non se precisa inscrición previa

b) Presentación de propostas: A documentación (composta polos sobres 1 e 2) presentarase de maneira que se preserve estrictamente o anonimato dos autores, descartándose aqueles nos que aparezan símbolos, debuxos, etc. polo que deberán presentarse en embalaxes cerrados e lacrados, figurando no seu exterior, exclusivamente, as seguintes lendas:

sobre no 1: "CONCURSO DE IDEAS A NIVEL DE ANTEPROXECTOS , CON INTERVENCIÓN DE XURADO, PARA A CONSTRUCCIÓN DE NAVES MODULARES”.

· "DATOS DO CONCURSANTE" 

· "LEMA": (5 letras e 3 díxítos) 

sobre nº 2: "CONCURSO DE IDEAS A NIVEL DE ANTEPROXECTOS , CON INTERVENCIóN DE XURADO, PARA A CONSTRUCCIÓN DE NAVES MODULARES”.

· "DOCUMENTACIóN DO ANTEPROXECTO" 

· “LEMA”: (igual que o sobre nO 1)

No exterior dos sobres, e de cada un dos elementos anteriores, aparecerá no ángulo superior esquerdo o lema da proposta como única identificación.

Non poderá figurar en ningún documento escrito nin gráfico referencia que permita identifica‑los membros do equipo redactor, distinto do LEMA (5 letras e 3 díxitos) baixo o que se presenta.

Os dous sobres (1 e 2) que conteñan a documentación de participación entregaranse, dirixidos o Director Xeral do Instituto Galego da Vivenda e Solo, no Rexistro Xeral da Consellería de Vivenda e Solo, sito en Area Central s/n, polígono de Fontiñas, 15781 Santiago de Compostela, de luns a venres, de 9 ás 14 horas, durante o prazo sinalado no anuncio público de convocatoria do concurso (45 días dende a publicación no Diario Oficial de Galicia). De coincidir tal data en día inhabil, rematará as 14.00 horas do primeiro dia habil seguinte. 

O lugar de presentación establecerase únicamente no Rexistro Xeral do Instituto Galego de Vivenda e Solo. En orden a garantir o anonimato aos concursantes, e considerando a obriga xeral de identificar aos asinantes dos escritos presentados en rexistros públicos, as plicas solo se poderán presentar no lugar e rexistro arriba indicado.

No caso de enviar a documentación por calquera tipo de servizo de mensaxería, será imprescindible aclarar cos responsables do envío que non debe figurar neses sobres ou paquetes ningún selo ou ficha adhesiva do servizo co nome do remitente, identificación de lugar de orixe ou calquera outro dato que permita obter a súa posible identidade. 

O depósito no Rexistro Xeral do Instituto Galego de Vivenda e Solo realizarase consignando o lema da plica, sen necesidade de ningún outro dato. O encargado do Rexistro certificará o día e hora da recepción das plicas e remitirá os paquetes á secretaria do xurado.

Quedarán excluídas aquelas propostas que se presenten fora de prazo, ou vulneren o requisito do anonimato.

CONTIDO DO SOBRE NO 1 (Datos do concursante. Embalaxe único)

a.- Solicitude de participación (segundo modelo anexo 1) 

b.- Identificación do concursante expresando claramente o arquitecto ou enxeñeiro director do equipo.

c.- Compoñentes do equipo, tipo de relación xurídica e fórmula de compromiso, entre os seus membros.

d.- Dirección postal, teléfono, fax e dirección de correo electrónico (e-mail).

Cando dúas ou máis empresas ou empresarios se presenten ao concurso baixo compromiso de constituír unha UTE todas as empresas ou empresarios deberán presentar a documentación anterior, a excepción da conta bancaria que deberá ser única.

CONTIDO DO SOBRE Nº 2 (Documentación do anteproxecto)

Conterá alomenos a documentación correspondente a un anteproxecto, sendo a forma de presentación a seguinte: 

a) Ata tres (3) paneis en formato A1 vertical, en soporte ríxido, lixeiro, plano e resistente.

b) Un dosier en formato A3 que conteña:

Unha páxina para a reproducción de cada panel presentado.

Dúas páxinas expoñendo como o proxecto aborda as solucións propostas.

Dúas páxinas coa memoria xustificativa da solución adoptada, así como de acabados e materiais a empregar; un presuposto de execución material desglosado por capítulos e calquera outra documentación que o concursante, para maior compresión da súa proposta, queira achegar.

c)  CD ou DVD con toda a documentación anterior dixitalizada en formato PDF é DWG.

FASE II.‑ PROPOSTA DO XURADO E FALLO DO CONCURSO

9.3.- DECISIÓN DO XURADO

O Xurado, logo da análise e avaliación dos anteproxectos (documentación do Sobre Nº 2), emitirá o seu fallo de acordo cos criterios establecidos na base 8.5. O fallo será razoado e proporá como gañadores, ós equipos redactores do anteproxecto que proporcionen as respostas máis axeitadas a finalidade do concurso. 

O Xurado alcanzará o seu fallo coa presencia de, alomenos, o presidente, o secretario e a metade do resto dos seus membros, e no caso de disparidade de criterios, este será consecuencia da correspondente votación, decidida pola maioría dos votos emitidos, e co voto de calidade do Presidente.

En acto público, o xurado fará pública a súa proposta dando lectura os lemas dos gañadores e a continuación dará a coñecer a súa identidade mediante a apertura dos sobres Nº 1 que correspondan.

A decisión se producirá, como máximo, os 15 días da data de remate de entrega dos traballos e se publicará, xunto co acta, na páxina web da CVS.

9.4.‑ MESA DE CONTRATACIÓN

Realizada a proposta do xurado, os gañadores deberán presentar no prazo de 10 días a séguinte documentación:

a) No suposto de concorrer un empresario individual: Documento Nacional de Identidade ou fotocopia debidamente autenticada.

b) Os que comparezan ou asinen proposicións en nome de outro deberán presentar poder bastanteado ó efecto, mediante dilixencia, estendida por letrado da Xunta de Galicia. Así mesmo, e en calquera caso, deberán achegar copia compulsada do D.N.I. da persoa que asine a proposición.
c) A capacidade de obrar dos empresarios, acreditarase mediante escritura de constitución e de modificación da sociedade, no seu caso, inscrita no Rexistro Mercantil cando este requisito fose esixible conforme á lexislación mercantil que lle sexa aplicable. Se non o fose, a acreditación da capacidade de obrar realizarase mediante a escritura ou documento de constitución, estatutos o acto fundacional, no que consten as normas polas que se regula a súa  actividade, inscritos, de se-lo caso, no correspondente Rexistro oficial. Se non requerisen inscrición en rexistro oficial serán os documentos públicos os que faran proba, aínda contra terceiros, do feito que motiva o seu outorgamento e a súa data (art. 1.218 CC).

d) Cando dúas ou máis persoas físicas ou empresas presenten proxecto conxunto (UTE), cada unha acreditará a súa personalidade e capacidade debendo indicar os nomes e circunstancias dos compoñentes que a subscriban, a participación de cada un deles e a designación dun representante ou apoderado único que ostente a plena representación de todos fronte á Administración.

e) Declaración responsable outorgada ante autoridade administrativa, notario público ou organismo profesional cualificado de non estar incurso o licitador en ningún dos supostos de prohibición para contratar previstos no artigo 20 do TRLCAP (Ver anexo 2). 

f) Certificacións acreditativas de estar ó corrente do cumprimento das obrigas coa Seguridade Social e tributarias coa Xunta de Galicia e a Axencia Tributaria.

g) Declaración dos ofertantes de que non ser persoa algunha ás que se  refire a Lei 53/1984, do 26 de decembro, sobre incompatibilidades de persoal ó servicio das Administracións Públicas e a Lei Orgánica 5/1985, do 19 de xuño, de Réxime Electoral Xeral.

A devandita prohibición acada igualmente ós cónxuxes, persoas vinculadas con análoga relación de convivencia afectiva e descendentes das persoas ás que se refire o parágrafo anterior, sempre que, respecto dos últimos, as ditas persoas ostenten a súa representación legal.  

A declaración incluirá que, ben referido os titulares, ben como membros de equipos, non se presentan persoas comprendidas en algún dos seguintes supostos:

· Os membros do Xurado e, en relación con estes, as persoas con lazos familiares de cuarto grado de consanguinidade ou de segundo grado de afinidade, os que estean asociados, manteñan relacións profesionais estables de servizo ou colaboración profesional con ditos membros do Xurado ou cos seus asesores.

· As sociedades participadas por calquera das persoas incluídas nos parágrafos anteriores.

· O persoal ao servizo do Instituto Galego de Vivenda e Solo ou da Consellería de Vivenda e Solo.

Asímesmo, que ningún participante establecerá ningún tipo de relación profesional cos membros do Xurado durante el período do concurso.

 (Anexo 2: modelo de declaración)

h) A acreditación do cumprimento dos requisitos de solvencia económica e técnica ou profesional realizarase, polo obxecto do concurso, coa achega de: 

· respecto á solvencia económica, achegarase informe de institución financieira específico para este concurso 

· respecto á solvencia técnica, a achega de copia compulsada dos títulos académicos de ensinanza universitaria e da inscrición no correspondente colexio profesional, relativos ó equipo. As titulacións académicas serán as que, conforme ao estipulado na Lei 38/1999, estean habilitadas para realizar o obxecto deste contrato.

No suposto de persoas xurídicas dominantes de un grupo de sociedades, poderase ter en conta ás sociedades pertencentes ó grupo, os efectos de acreditación da solvencia económica, financeira e técnica ou profesional, a da persoa xurídica dominante, sempre e cando éste acredite que ten efectivamente á sua disposición os medios das devanditas sociedades necesarios para a execución do contrato.

i) Certificado emitido por entidade bancaria acreditativo do número de conta (20 díxitos) da que é/son titular/es o/s concursante/s.

j) Para os proxectos presentados por estranxeiros requirirase a mesma documentación esixida no apartado anterior e  ademais:

- Os non españois de estados membros da Unión Europea ou asinantes do acordo sobre o espacio económico europeo acreditarán a súa capacidade de obrar mediante a inscrición nos rexistros ou presentación das certificacións que se indican no Anexo I do RXLCAP, en función dos diferentes contratos.

- Os de Estados non membros da Comunidade Europea e dos non asinantes do acordo sobre o espacio económico europeo acreditarán a súa capacidade de obrar mediante a presentación dos seguintes documentos:

- Informe expedido pola Misión Diplomática Permanente ou Oficina Consular de España no lugar de domicilio da empresa, no que se faga constar, previa acreditación pola empresa, que figuran inscritas no Rexistro local, profesional, comercial ou  análogo ou, no seu defecto, que actúan con habitualidade no tráfico local, no ámbito das actividades ás que se estende o obxecto do contrato.

- Informe da Misión Diplomática Permanente de España ou da Secretaría Xeral do Comercio Exterior do Ministerio de Economía  sobre a condición de Estado signatario do Acordo sobre contratación pública da Organización Mundial do Comercio, sempre que se trate de contratos de contía igual ou superior á prevista nos artigos 135.1, 177.2 e 203.2 do TRLCAP,  ou, no caso contrario, o informe de reciprocidade a que se refire o artigo 23.1º do TRLCAP.

- Declaración solemne de sometemento á xurisdicción dos xulgados e tribunais españois de calquera orde para a resolución de calquera incidencia que puidera xurdir na formalización e execución dos contratos.

 - Os contratistas estranxeiros presentarán os documentos que deben achegar traducidos de forma oficial para os idiomas galego ou castelán.

Cando un empresario desexe facer vale-la súa inscrición no Rexistro de Contratistas da Comunidade Autónoma de Galicia, deberá indicalo en documento incluido dentro do sobre de documentación persoal.

A documentación persoal (sobre nº l), dos concursantes propostos como gañador e premiados, será examinada por unha Mesa de Contratación composta por:

· A Secretaria Xeral da Consellería de Vivenda e Solo, que actuará como Presidenta

· Dous funcionarios do IGVS, nomeados polo Director Xeral.

· Un representante da Intervención Xeral da Xunta de Galicia. 

· Un representante da Asesoría Xurídica Xeral da Xunta de Galicia .

             Actuará de secretario, o xefe de Servizo Xurídico do IGVS.

A Mesa procederá ó exame da citada documentación persoal, para comprobar a concorrencia dos requisitos para contratar de acordo co establecido no título II do Real decreto lexislativo 1098/2001, de 12 de outubro, polo que se aproba o Regulamento Xeral da Lei de Contratos das Administracións Públicas, e coa posibilidade, se é o caso, de solicitar a subsanación da documentación de acordo co establecido no artigo 22 do citado RDL.

No caso de que algún dos propostos como gañadores dun premio, non acadara, a xuízo da mesa de contratación, a solvencia e capacidade para contratar, a Presidenta do IGVS poderá deixar sen efecto a concesión do premio ou asignarllo ó seguinte da lista, de entre os propostos polo xurado.

9.5.- FALLO DO CONCURSO

O órgano de contratación, de acordo coa decisión do xurado así como da proposta da mesa de contratación, terá a facultade de deixar deserto o concurso, mediante resolución motivada, de acordo co establecido no art. 88 do TRLCAP.

O concurso resolverase por resolución da Presidenta do IGVS. 

O IGVS publicará, para xeral coñecemento, no prazo de dez (10) días, desde a data da Resolución da adxudicación, a lista dos gañadores na paxina web da CVS.

10.‑ PROPIEDADE DOS TRABALLOS E DEREITOS DAS PARTES

Os autores dos traballos conservarán a propiedade intelectual dos mesmos, cedendo os seleccionados ao IGVS os correspondentes dereitos de explotación segundo a lexislación de propiedade intelectual e a normativa da profesión correspondente. Asimismo cederán o IGVS os dereitos de reprodución, distribución e comunicación pública, para os efectos de que o organismo decida publicar e expoñer os traballos presentados, debendo citar a súa procedencia e autoría. O IGVS, con posterioridade á decisión do Xurado, poderá organizar unha exposición e publicar os traballos presentados, sen autorización previa, salvo que, con posterioridade á publicación da decisión do Xurado e no prazo de 10 días naturais, se indique por escrito a vontade dos seus titulares no sentido contrario.

Quedará en propiedade do IGVS toda a documentación admitida ao concurso.

8.‑ OBRIGAS DOS CONCURSANTES

Os concursantes obríganse, pola súa presentación ó concurso, á aceptación das presentes bases.

9.- COMUNICACIONS

As distintas fases do concurso así como as incidencias, publicación de listas de inscritos, gañadores e todo tipo de información se publicará na paxina web da CVS.

11.- CALENDARIO

	
	DIAS NATURAIS

	DOG, BOE
	A

	CONSULTAS
	B: 7 días desde A

	RESPOSTAS
	C: 7 días desde C

	ENTREGA ANTEPROXECTOS
	D: 45 días desde A


As consultas, dentro do período establecido se efectuarán no correo electrónico concursoideasnavesmodulares@xunta.es. 

As respostas as consultas publicaranse a través da páxina web da CVS. Incluiranse todas as consultas realizadas así como as respostas. Non se admitirán consultas por outro medio nin fora dos prazos establecidos.

PREGO DE PRESCRICIÓNS TÉCNICAS

1.- OBXETIVO

O Instituto Galego da Vivenda e Solo, convoca o concurso público co fin de seleccionar catro anteproxectos de naves modulares que sirvan de base para a redacción dos correspondentes Proxectos Básico e de Execución que se adapten as actividades dinámicas e cambiantes nas parcelas dos parques empresariais. Estas naves serán promovidas polo IGVS, con destino a aluguer, en calquera dos parques empresariais de Galicia.

2.- ALCANCE DO ANTEPROXECTO

O anteproxecto deberá prever todos os aspectos da obra de edificación : 

· Obra civil necesaria:  cimentación que requira a edificación de modo que se a súa execución sexa o máis rápida posible e analizándose a súa repercusión económica.

· Estrutura: definiránse os elementos que constitúen a estrutura dos módulos  (pórticos, correas, pilares..). 

· Cerramentos, cerraxería

· Cuberta: especificarase o material co que se constrúe e se se considera a existencia de ventilación estática e a posibilidade de situar lucernarios.

· Instalacións: alumbrado interior e exterior, acometidas de auga, alumbrado de emerxencia e aquelas que considere que son necesarias engadir o concursante.

· Distribución de espazos interiores: de modo que se faciliten as maniobras necesarias para o desenrolo das actividades.

· Posibilidade de dispoñer oficinas, puidendo ubicarse nun altillo ou na planta baixa según determinase o usuario.

·  Tratamentos de espazos exteriores (accesos, aparcamentos, etc.) e as obras de urbanización do entorno que resulten necesarias.

3.‑CONSIDERACIÓNS ARQUITECTÓNICAS E URBANÍSTICAS

O anteproxecto definirá unha nave empresarial modular tipo que poda ser destinada ao maior número de actividades empresariais posibles (taller, central de transportes, almacén, loxística, comercialización, pequenas fábricas,  laboratorio...) e pensada para situarse en calquera dos parques empresariais galegos. No seu diseño, a edificación proposta debe responder as seguintes consideracións:

1. Máxima flexibilidade espacial, de xeito que a configuración da nave permita, con pequenas variacións de distribución interior, ser adaptada por o máximo número posible de empresas de tamaño pequeno ou mediano, con independencia da actividade a que se dedican, para implantarse nun parque empresarial. 

Deberá representarse esquemáticamente, al menos, tres usos alternativos para a mesma nave.  

2. Flexibilade na súa implantación: o carácter prefabricado e stándar facilitará a adaptación as parcelas dos parques empresariais mediante os módulos que se diseñen, de modo que poidan adaptarse as necesidades que surxan no parque e con independencia da súa topografía ou orientación. 

Definirase, tanto a edificación como a proposta de implantación das naves nunha das parcelas remarcadas nos parques empresariais que se adxuntan no anexo III. Representarase tanto a edificación como a proposta da urbanización da parcela tipo: zona de carga, descarga e movemento de productos, acceso rodado e peonil, aparcamentos, vexetación, etc…

O Concursante analizará a posibilidade de adaptación da nave proposta a outra parcela                                                                                                                                                                                                                                                                                                                                 que él elixirá de entre as restantes remarcadas nos parques empresarias que se inclúen no anexo III.

3. Deberá preverse e definirse o crecemento por agregación da solución base (que terá unha superficie mínima entre 400 e 500 m2). É dicir, deberá especificarse a maneira en que dúas ou máis unidades se agregan, ben para configurar unha nave maior, posibilitando a intercomunicación entre elas ou ben mantendo a independencia das naves. 

Representarase a solución de edificación illada, edificación adosada e edificación adosada en esquina.

4. Asi mesmo deberá definirse a posibilidade de que a nave poida expandirse ou contraerse, variando o seu tamaño para adaptarse á actividades que requiran maiores ou menores necesidades espaciais. 

Representarase esquemáticamente a posibilidade de expansión da nave tipo,  e a súa implicacións sobre as dimensións da  parcela tipo definida.

5. Debe preverse a industrialización do proceso constructivo da nave, de xeito que se mecanicen os elementos que a configuran, co fin de mellorar as prestacións da edificación a vez que se reducen prazos de execución. 

6. Elixiranse solucións constructivas e materiais non contaminantes, adecuando a edificación ás condicións bioclimáticas do emprazamento mediante solucións pasivas e respetuosas co medio ambiente. Os criterios ambientais de diseño centrarase nos seguintes aspectos:

Planificación sostible da parcela.

Eficiencia na auga.

Eficiencia enerxética e enerxías renovables.

Conservación de materiais e recursos.

Calidade ambiental interior e exterior.

7. Estética da nave: o diseño da nave deberá ser característico e cunha imaxe fácilmente identificable.

4.‑PROGRAMA FUNCIONAL.

O programa funcional é libre, si ben como mínimo deberá atender as seguintes necesidades: zona de oficinas, vestiarios – aseos, espazo libre de nave para dedicara a almacenaxe, comercialización e outras actividades loxísticas. Usos prohibidos: residencial e en xeral todas aquelas construcións non compatibles coas actividades loxísticas. 

As dimensións da nave, a título orientativo, serán: 25 / 55 m de longo ,  e 15 / 40 m de largo, podendo o concursante propoñer outras dimensións en función do seu propio diseño, sempre que estas se adapten ás dimensións das parcelas dos parques que se conteñen no anexo 3 do Presente Plego.

5.‑ORZAMENTO

O concursante establecerá un presuposto de execución material para a execución da nave proposta disgregado por capítulos, e con expresión do tanto por cento que cada capítulo representa sobre a totalidade da obra. Incluirase como un capítulo aparte o custe de urbanización da parcela proposta.

O custo total por m2 de nave modular da solución proposta, incluíndo nel a obra civil, deberá situarse no arco dos 400-600 €/m2. 

ANEXO 1.‑ Modelo de solicitude de participación

D/Dª. .........................................................................................................domiciliado/a en .................................

Rúa ...................................................................................... número ........... D. P: ..............................

con
 DNI .................................... expedido en .
actuando
 

E-MAIL: ....................................................................


Enterado/a do concurso publicado no
 ........................................... de data ................. de .................... de 2007, 

solicita participar no “CONCURSO DE IDEAS A NIVEL DE ANTEPROXECTOS , CON INTERVENCIÓN DE XURADO, PARA A PARA A CONSTRUCCIÓN DE NAVES MODULARES”

Todo isto de acordo co prego de bases que rexerá o concurso, o contido do cal declara coñecer plenamente, 

En ................................................... a ........... de ................................. de 2007

(Sinatura)

Asinado: ................................................................................

Director Xeral do Instituto Galego da Vivenda e Solo.

ANEXO 2 .‑ Modelo de declaración responsable de non incorrer nas prohibicións sinaladas no artigo 20 do RDL‑ 2/2000, do 16 de xuño.

D./Dna.: ................................................................................................... con1 DNI ou pasaporte Nº: .............................. en calidade de ................................................................................. da empresa/equipo: ................................................................ , con C.I.F. Nº: .................................. e domicilio en: ..........................................................................................

DECLARA BAIXO A SÚA RESPONSABILIDADE:


1º.- Que (o interesado)
, non está incursos nas circunstancias sinaladas no artigo 20 do Texto Refundido da Lei de Contratos das Administracións Públicas como prohibicións para contratar coa Administración.


2º.- Que nesta data atópase o corrente do cumprimento das obrigas tributarias e coa seguridade social impostas polas disposicións vixentes, o que xustificará documentalmente no momento en que sexa requirido.


3º.- que non é persoa algunha á que se refire a Lei 53/1984, do 26 de decembro, sobre incompatibilidades de persoal ó servicio das Administracións Públicas, a lei 9/1996, de 18 de outubro, de incompatibilidades dos membros da Xunta e a administración e a L.O. 5/1985, do 19 de xuño, de Réxime Electoral Xeral.


4º.- Que non son cónxuxes ou persoas vinculadas con análoga relación de convivencia afectiva e/ou descendentes das persoas ás que se refire o parágrafo anterior. 

5.- Que nin nos titulares nin nos membros de equipos concurren algunha das seguintes circunstancias:

· Formar parte do xurado ou estar unidos a algún dos membros do mesmo con lazos familiares de hasta cuarto grado de consanguinidade ou de segundo grado de afinidade, ou estar asociados ou manter relacións profesionais estables de servizo ou colaboración profesional con ditos membros do Xurado ou cos seus asesores.

· Pertencer a algunha das sociedades participadas por calquera das persoas incluídas nos parágrafos anteriores.

· Ser persoal ao servizo da Consellería de Vivenda e Solo ou do Instituto Galego de Vivenda e Solo


Para que conste e ós efectos oportunos asina a presente declaración en 


a 
de 
de
.

(sinatura)

PRESIDENTA  DO INSTITUTO GALEGO DA VIVENDA E SOLO


 Exprésese o D,N.I. ou o documento que, se é o caso, lle substitúa regulamentariarnente.
ANEXO 3.

DOCUMENTACIÓN PARQUES EMPRESARIAIS:

PARQUE EMPRESARIAL DE MOS: parcelas D11 e B5

PLISAN: parcela LE -10 Nº 6

PARQUE EMPRESARIAL DA REIGOSA: parcelas P-32 e P-4

PARQUE EMPRESARIAL DO BARBANZA: parcelas I-13 e I-21

PARQUE EMPRESARIAL DAS GÁNDARAS: parcelas C e A

PARQUE EMPRESARIAL DE MOS

parcelas D11 e B5

PLISAN

parcela LE -10 Nº 6
PARQUE EMPRESARIAL DA REIGOSA

parcelas P-32 e P-4
PARQUE EMPRESARIAL DO BARBANZA

parcelas I-13 e I-21
PARQUE EMPRESARIAL DAS GÁNDARAS
parcelas C e A
� Exprésese o D,N.I. ou o documento que, se é o caso, lle substitúa regulamentariarnente.


� En nome propio ou en representación ou apoderamento de ... ... ... ... ... . . ... ... ... ...	


� Cítese o Boletín Oficial del Estado", o Diario de las Comunidades Europeas" ou o "Diario Oficial de Galicia”

